
GOUVÈNÈ CUOMO ANONSE GRAN OUVÈTI KONPAYI MANIFAKTI PYÈS MACHIN 

BRIDGESTONE NAN KONTE NIAGARA 
 

Nouvo Etablisman Manifakti Avanse yo Pral Kreye 89 Nouvo Pòs Travay  
Pandan 5 an 

 
Gouvènè Andrew M. Cuomo te anonse jodi a ke Bridgestone APM Company, ki se yon 
filyal nan Bridgestone Corporation – ki se pi gwo manifakti kawotchou machin ak matyè 
kawotchou nan mond lan, te ouvri pòt nouvo etablisman manifakti 65,000 pye kare li an 
nan Vil Wheatfield, nan Konte Niagara. Mwens ke yon lane apre travay chantye yo, 
pwojè $13.6 milyon dola fin konplete epi li gen pwojè kreye omwen 89 nouvo pòs travay 
pandan senk pwochè ane yo. 
 
“Bridgestone APM Company ki vin etabli nan Rejyon Lwès New York lan sa montre 
angajman leta nan rejyon an ansanm ak nan sektè manifakti li an k’ap devlope”, se sa 
Gouvènè Cuomo te deklare. “New York kontinye atire envestisman prive ki soti nan 
biznis atravè mond lan, epi jounen jodi a, nou fyè pou nou akeyi Bridgestone nan 
Empire State.” 
 
Nouvo etablisman manifakti an, ki se pwopriyete Montante Group, te konstwi sou yon 
espasa 4.45 ekta tè nan pak endistriyèl Vantage International Point ki nan Vil 
Wheatfield. Montante Group te envesti $6.5 milyon dola pou konstwi batiman an, epi 
Bridgestone APM Company te envesti plis pase $7 milyon dola pou fè acha nouvo 
materyèl machin ak ekipman yo. Pwojè sa pral resevwa $1.2 milyon dola nan kredi 
enpo Eksèlsyò ki baze sou pèfòmans nan men Empire State Development an retou pou 
kreyasyon 89 nouvo pòs travay nan etablisman manifakti an. Achèvman pwojè sa pral 
pèmèt Bridgestone APM Company lan pwodwi chèz mous poliyiretann pou endistri 
otomobil lan, epi ekspòte pwodwi nan peyi Kanada, ki se yon gwo sipòtè mache 
otomobil li an. 
 
Howard Zemsky, ki se Prezidan, CEO & Komisè Empire State Development, te 
deklare, “Ajou faktori modèn Bridgestone lan nan Konte Niagara se yon istwa reyisit ke 
anviwon 100 travayè pral fè pati de li, pandan y’ap pouse monte karyè yo nan manifakti 
avanse. Nou swete byenveni a Bridgestone nan Rejyon Lwès New York lan, lè nou 
konnen konpayi an pral benefisye de nouvo lokal faktori li an – ki tou pre fwontyè 
Kanadyen an.” 
 
Pwojè an te jwenn tou rekonpans fiskal ki soti nan Ajans Devlopman Endistriyèl Konte 
Niagara a (Niagara County Industrial Development Agency), ke yo estime pral pèmèt 
konpayi an ekonomize $3.2 milyon dola sou dire lavi 15 an rediksyon an. An plis, yo pral 



itilize yon sibvansyon jiska $750,000 dola ki soti nan Biwo Renouvèlman Kominote nan 
Eta New York (New York State Office of Community Renewal) pou konpanse yon pati 
nan depans pou materyèl machin ak ekipman ki pou sipòte pwojè a. 
 
Taka Ishibashi, ki se Vis Prezidan Ekzekitif Divizyon Pwodwi Mous nan 
Bridgestone APM Company lan, te deklare, “Montante Group konfòme li ak peryòd 
tan ekstrèmman kout lan pou konstwi etablisman nou an, pou kapab pèmèt enstalasyon 
ekipman ki planifye yo, pou kapab atenn objektif pwodiksyon fiti yo Bridgestone APM 
Company ta renmen remèsye Montante Group, Eta New York, Invest Buffalo Niagara, 
NCIDA, Vil Wheatfield lan, ansanm ak tout moun ki te enplike pou ede nou atenn 
objektif nou yo nan chwa espas sa ak konstwiksyon batiman an.” 
 
Duke Kawai, ki se Prezidan Bridgestone APM Company, te deklare, “Bridgestone 
APM Company te kontan anpil pou achèvman rapid batiman an, pou ke BAPM kapab 
vanse pou atenn objektif li yo pou pwodiksyon fiti yo. Nou kontan anpil dèske nouvo 
lokal sa ki nan Konte Niagara, nan New York, se pwochèn etap nan kwasans 
Bridgestone APM Company lan. Bridgestone APM Company kontinye pran 
responsabilite li trè seryezman pou li se yon antrepriz sitwayèn responsab epi sou long 
dire, epi yon sipòtè lokal nan tout kominote yo kote nou gen etablisman yo.” 
 
Matt Montante, ki se Ofisye Chèf Operasyon pou Montante Group, te deklare, “Nou 
menm nan Montante Group nou fyè poutèt nou te reyisi kolabore ak Gouvènè Cuomo, 
ESD, NCIDA, ansanm ak tout patnè pwojè nou yo pou kapab konplete avèk siksè 
nouvo etablisman manifakti dinamik sa pou Bridgestone APM. Li te pote nouvo pòs 
travay ak envestisman sektè prive nan Konte Niagara, epi li pwouve ke Rejyon Lwès 
New York se yon zòn pou nouvèl opòtinite inovatif manifakti yo. Nou espere travay 
ansanm ak Bridgestone APM nan fiti.” 
 
Senatè Rob Ortt te deklare, “Etablisman plizyè milyon dola sa se yon pati vital nan fè 
rejyon nou an vanse devan ak kreyasyon dè douzèn pòs travay manifakti bon jan kalite, 
ak potansyèl pou favorize nouvo devlopman. Nan travay ansanm ak patnè nou yo ki 
Kanada, mwen konfyan ke Bridgestone pral ranfòse pi plis ekonomi nou an, epi vin 
tounen yon atou nan kominote nou an pou ane k’ap vini yo.” 
 
John D. Ceretto, ki se Manm Asanble, te deklare, “Mwen aplodi Bridgestone ansam 
ak desizyon li an pou envesti nan Rejyon Lwès New York lan. Nouvo pòs travay sa yo 
se evidans relans ekonomik lan k’ap fèt nan rejyon an. Mwen remèsye Gouvènè Cuomo 
pou travay pèmanan li nan leve ekonomi lokal nou an. Chay la dèyè.” 
 
Wm. Keith McNall, ki se Prezidan Kò Lejislatif Konte Niagara, te deklare, 
“Bridgestone se yon mak makis ki pral fè briye repitasyon Niagara antan ke yon gwo 
kote pou ou fè biznis. Mwen menm antan ke yon ansyen anplwaye endistri otomobil lan, 
mwen toujou kontan wè manifakti pyès otomobil yo toujou rete yon endistri vital nan 
Konte Niagara, epi ajou de yon jeyan Fortune 500 tankou Bridgestone nan pak biznis ke 
konte an administre, sa reflete klima biznis ke nou ofri an. Li reflete tou travay di ke 
Ajans Devlopman Endistriyèl Konte Niagara, patnè nou yo nan Empire State 
Development, ak lidè konte yo te reyalize, pou kapab fè piblisite yon fason efikas pou 
pwoksimite nou a twa pwen fwontyè enpòtan majè sa yo. Yonn nan pi gwo konpayi 
Tokyo yo, li se kounye a yonn nan pi bon nouvo biznis Konte Niagara yo.” 



Kathryn L. Lance, ki se Prezidant Komite Devlopman Ekonomik Kò Lejislatif 
Konte Niagara, te deklare, “Nou ofri aksè ki konvnab pou mache Kanadyen an, epi sa 
te yon pwen lavant ke IDA Konte Niagara nou an ak zanmi nou yo nan ESD te mete 
aksan sou li lè yo t’ap fè piblisite pou rejyon nou an, men sa enpòtan egalman yon 
tradisyon fyè nan ekselans nan manifakti. Mendèv Konte Niagara an vin pare pou fè 
travay serye nan pwodwi manifakti yo ke kominote biznis entènasyonal lan ap reklame. 
Avèk ajou Bridgestone lan, Konte Niagara vin genyen yon lidè endistri otomobil serye, ki 
respekte - plis 90 nouvo pòs travay ak yon etablisman manifakti ki mezire 65,000 pye 
kare. Se a sa ke vrè devlopman ekonomik sanble.” 
 
Tom Kucharski, ki se Prezidan & CEO Invest Buffalo Niagara, te deklare, “Nou 
kontan anpil pou nou rejwenn Gouvènè Cuomo, TM Montante Development ansanm ak 
kolèg nou yo nan Konte Niagara nan akeyi Bridgestone APM nan nouvo etablisman 
manifakti yo an isit la nan Konte Niagara. Atire yon envestisman enpòtan konsa ak 
kreyasyon travay ki soti nan yon mak global tankou Bridgestone, nan yon pwosesis ki 
ekstrèmman konpetitif, montre anpil bagay konsènan gwo atou rejyonal nou yo ak valè 
imans ki asosye ak travay an ekip nou an. Mèsi a Duke Kawai ki se Prezidan BAPM lan 
ansanm ak ekip konplè li an poutèt konfyans yo nan kominote nou an.” 
 
Apwopo Bridgestone APM Company 
Bridgestone APM Company se yon pwodiktè pyès machin pwodwi antivibrasyon, 
tanpon absòpsyon enèji yo, kousen eksteryè yo, epi li se yon filyal ki se pwopriyete total 
Bridgestone Corporation ki lokalize nan Tokyo, Japan. Bridgestone APM Company te 
nan biznis depi 1987. 
 
Apwopo Bridgestone Corporation 
Bridgestone Corporation, ki gen katye jeneral li nan Tokyo, se pi gwo konpayi 
kawotchou machin ak matyè kawotchou nan mond lan. An plis de kawotchou machin 
pou itilize nan yon pakèt varyete aplikasyon, li fabrike tou yon laj varyete pwodwi 
divèsifye, ki enkli kawotchou endistriyèl ak pwodwi chimik ansanm avèk atik spòtif. 
Pwodwi li yo vann nan plis pase 150 peyi ak teritwa nan mond lan. 

